
Malik Berthelsen, Siumut  

Naaja Nathanielsen, Inuit Ataqatigiit 

Inatsisartuni ilaasortat 

/-Maani 

Erngup nukinganik innaallagissiorfiit pillugit § 37 naapertorlugu apeqqummut nr. 

2012-263-imut akissut 

 

Asasakka Naaja Nathanielsen aamma Malik Berthelsen 

 

Apeqqutissinnut qujanaq, taakkulu ataasiakkaarlugit matuma kinguliani akineqassapput. 

 

1. Erngup nukinganik inaallagissiorfiliornerit sananeqarnerini nunaqavissut qanoq 

amerlatigisut atorneqarsimappat? 

 

Akissut: 

Apeqqut Sisimiuni Ilulissanilu erngup nukinganik innaallagissiorfiit sananeqarnerinut 

tunngasutut paasineqarpoq.  

 

Sisimiuni erngup nukinganik innaallagissiorfik pillugu. 

Entreprenørip qaammammoortumik nalunaarusiaani 2009-meersumi 

ilisimatitsissutigineqarpoq, piffissami sanaartorfiusumi nal. ak. katillugit 86.271-ini 

kalaallinik atorfeqartitaqartoqarsimasoq. Tassanilu sapaatit akunnerannut nal. ak. 40-ini 

sulisoqartarnerani ukiumut sapaatit akunneri 46-t tunngavigalugit ukioq kaajallallugu 

sulisorineqartut 46,9-t missaanniipput. 

 

Piffissami sanaartorfiusumi sulisorineqartunit tamarmiusunit kalaallit 

sulisorineqarnerannut takussutissatut ilisimatitsissutigineqarsinnaavoq, 2009-mi 

septembarimi Sisimiuni sanaartornermik suliassami sulisut katillugit 68-iusimasut. 

 

Kisiannili tamatumunnga peqatigitillugu ilisimatitsissutigineqassaaq, sulisut 

sanaartornermik suliassami sulisorineqartut amerlassusaat piffissap sanaartorfiusup 

ingerlanerani allannngorarsimammat. 

 

Ilulissani erngup nukinganik innaallagissiorfik pillugu. 

Entreprenøri ilisimatitsivoq, 12. september 2011-mi kalaallit 22-t 

atorfeqartinneqarsimasut. 2012-imi oktobarimi naatsorsukkat taakku assingat 

allassimavoq, inuit 11-iusimasut, taakkununnga suliffimmi misiliisut pingasuusimallutik. 

 

Ilisimatitsissutigineqarsinnaavoq, 2012-imi oktobarimi Ilulissani inuit katillugit 115-it 

sanaartorfimmi atorfeqartinneqarsimammata. 

 

26-11-2012 

Sags nr. 2012-076789  

Dok. nr. 1075762  

 

Postboks 909 

3900 Nuuk 

Tlf. (+299) 34 50 00 

Fax (+299) 34 54 10 

E-mail: iaan@nanoq.gl 

www.nanoq.gl 

 

 



 

2 
 

2. Qulaani pineqartuni sulisut tamaasa eqqarsaatigalugit, aamma Nunatta 

avataaneersut ilanngullugit, sanaartornerup nalaani Nunarput A-skat-inik qanoq 

annertutigisunik pissarsisimava? 

 

3. Sisimiuni Ilulissanilu erngup nukinganik innallagissiorfiliornerit eqqarsaatigalugit 

matuma ataani pineqartut pillugit akileraarutinik isertitanit agguataarineq qanoq 

isikkoqarsimava: 

a. Sulisut akornanni tamakkiisumik akileraaruteqartitaasimasut (bruttoskat) 

eqqarsaatigalugit 

b. Sulisut akornanni tamakkiisumik akileraartussaatitaasimasut (fuld 

skattepligt) eqqarsaatigalugit 

c. Sulisut akornanni killilimmik akileraartussaatitaasimasut (begrænset 

skattepligt) eqqarsaatigalugit 

d. Sulisut akornanni marloriaammik akileraaruserneqannginnissaq 

siunertaralugu isumaqatigiissutaasunit ilaatinneqartut eqqarsaatigalugit 

e. Sulisut akornanni ullut 14-it pillugit maleruagassaq naapertorlugu 

ilaatinneqartut eqqarsaatigalugit 

 

Akissut: 

Naatsorsukkanik imaluunniit paasissutissanik, apeqqutip 2-p aamma 3-p 

akineqarnissaannut atorneqartussanik Nukissiorfiit aamma Ineqarnermut, 

Attaveqarnermut Angallannermullu Naalakkersuisoqarfik pigisaqanngillat.  

 

Kiisalu Aningaasaqarnermut Naalakkersuisoqarfik apeqqummut 2-mut aamma 3-mut 

tunngatillugu imaattumik ilisimatitsissuteqarpoq: 

 

“Apeqqutit akineqarsinnaanngillat. Inuit qanoq amerlatigisut nunaqavissuunersut 

imaluunniit tikisitaanersut nalunaarsukkanik soqanngilaq. Aamma akileraarutinik 

akiliisarnerit naatsorsorneqarnissaat ajornarpoq. Tassani ingerlatseqatigiiffiup ataatsip 

akileraarutit A-t akiligai tamakkiisut qanoq amerlatiginersut kisiisa eqqarsaatigalugit. 

 

Ingerlatseqatigiiffiit ataasiakkaat akileraarutinik A-nik qanoq amerlatigisunik 

akiliisimanersut Naalakkersuisut ilisimatitsissutigisinnaanngilaat, tassani akileraarutinik 

aqutsinermut inatsimmi § 9 aamma sullissinermut inatsimmi § 27, imm. 1, nr. 6-7 

naapertorlugu paasissutissat isertuunneqartussat pineqarmata. 

 

4. Suliffeqarfiit erngup nukinganik innaallagissiorfinnik sanaartornermi 

suliassaqartinneqarsimasut akornanni qassit Nunatsinni 

angerlarsimaffeqarnertik malillugu tamakkiisumik akileraartussaatitaasimanersut 

Naalakkersuisunit paasissutissiissutigineqarsinnaanerluni? 

Akissut: 

Apeqqummut tassunga akissuteqarnissamut paasissutissanik Ineqarnermut, 

Attaveqarnermut Angallannermullu Naalakkersuisoqarfik aamma Nukissiorfiit 

pigisaqanngillat. Ilulissani erngup nukinganik innaallagissiorfiup sananeqarneranut 

atatillugu Nukissiorfinniit entreprenøri qinnuigineqarpoq, entreprenørip kalaallit 

suliffeqarfiinit pilersuisuutitanillu nioqqutissat kiffartuussinerillu pisiarisaanut 

ukiumoortumik naatsorsuutinik Nukissiorfinnut tunniussisaqqullugu.  Entreprenørip, 

sisimiuni erngup nukinganik innaallagissiorfimmik sanaartortuusup piffissami 

sanaartorfiusumi naatsorsukkat taakkununnga assingusut nassiuppai. Naatsorsukkanili 

suliffeqarfiit akileraarutaanut tunngasunik takutitsinngillat. 

 

 

Inussiarnersumik inuulluaqqusillunga 

 

 

Jens B. Frederiksen 

 

 


